
Greater Glasgow
and Clyde




ንጥዕናዊ ማእከል ብዝተኻእለና መጠን ንጠቐመሉ 
· ኣብ ግላስጎው፡ ብጥዕና ንኽትነብሩ ዝሕግዙኹም ሓያለይ ኣገልግሎታት ኣለዉ። ገለ ካብ’ዞም ኣገልግሎታት እዚኣቶም ብቐጥታ ክትረኽብዎም እትኽእሉ ኰይኖም (ኣብ ታሕቲ ተመልከቱ)፡ ዝተረፉ ግን ናይ ጂ.ፒ. (መጥባሕቲ) ዘካይድ ማእከል ተመዝጊብኩም ጥራይ ክትረኽብዎም እትኽእሉ እዮም። 

· ንሓደ ጂ.ፒ. ብዛዕባ ኵነታት ጥዕናኹም ከተላዝብዎ ምስእትደልዩ፡ ነቲ ዝመዝገበኩም ናይ መጥባሕቲ ሓኪም ረኺብኩም ቈጸራ ንኽህበኩም ሓብርዎ። ቈጸራ ከይሓዝኩም ናብ ናይ መጥባሕቲ ሓኪም ምስእትኸዱ ዘይክትረኣዩ ትኽእሉ ኢኹም። እቲ ማእከል ኣብ ካልእ እዋን ንኽትምለሱ፡ ናብ ካልእ ሓኪም ክትቀርቡ ወይ ናብ ካልእ ወሃቢ ኣገልግሎት ክትከዱ ክሕብረኩም ይኽእል እዩ። 

· ኵነታት ጥዕናኹም ክትፍትሹ ናብ ናትኩም ጂ.ፒ. ምስቀረብኩም፡ ተወሳኺ መርመራታት ክእዝዘልኩም ይኽእል/ትኽእል እዩ/ያ። እዚ ምስዝኸውን፡ ንመስርሕ ምክያድ መርመራን ኣገባብ ኣወሃህባ ውጽኢትን ብዝምልከት መብርሂ ኪወሃበኩም እዩ። ዝእዘዘልኩም መርመራ ኣብ ውሽጢ እቲ ማእከል ወይ ኣብ ካልእ ቦታ ዝካየድ ክኸውን ይኽእል። 

· ናትኩም ጂ.ፒ. ናብ ‘ስፐሻሊስት ሓኪም ወይ ናብ ካልእ በዓል-ሞያ ክንክን ጥዕና ክትቀርቡ ኣለኩም ዝብል ሓሳብ ምስዝህልዎ፡ ናብኦም ብሪፈራል ክሰደኩም እዩ። ብናትኩም ጂ.ፒ. ሪፈራል ክሳብ ዘይተጻሕፈልኩም፡ ናብ ናይ ኤን.ኤች.ኤስ. ስፐሻሊስት ሓኪም ክትቀርቡ ኣይትኽእሉን ኢኹም። 

· መድሃኒት ዘድልየኩም እንተዀይኑ ናትኩም ጂ.ፒ. ክእዝዘልኩም እዩ። ድሕር’ዚ፡ ናይ ሓኪም ወረቐት ሒዝኩም ናብ ፋርማሲ ብምኻድ መድሃኒትኩም ትወስዱ። 

· ኣብ ጾታ ናይ ዝርእየኩም ጂ.ፒ. (ወዲ-ተባዕታይ ወይ ጓለ’ንስተይቲ ክኸውን/ክትከውን ኣለዎ/ዋ ዝብል) ምርጫ ምስዝህልወኩም፡ ቅድሚ ምምዝጋብኩም ምስ’ቲ ማእከል ተዛራረቡ። ምኽንያቱ፡ ገለ ማእከላት ደቂ-ተባዕትዮ ወይ ደቀ’ንስትዮ ሓካይም ጥራይ ዘለወን ክዀና ይኽእላ እየን። 

· ናይ ቃል ኣገልግሎት ትርጉም ይወሃብ እዩ። እቲ ማእከል፡ ብኣካል ተረኺቡ ድዩስ ብመገዲ ተሌፎን ብቓል እናተርጐመ ዘራዳድኣኩም ሰብ ክምድበልኩም ይኽእል እዩ። 

· ናይ ትርጉም ኣገልግሎት ዘድልየኩም እንተዀይኑ፡ ቈጸራ ኣብ እትሕዙሉ እዋን ንተቐባሊ/ት ኣጋይሽ ብዛዕባ’ዚ ሓብሩ/ዋ። 

· ናብ ማእከል ብመገዲ ዝለኣኽኩሞ ሰብ ምስዝእትምዝገቡ፡ ብኽብረትኩም ነቲ ዝምዝገበልኩም ሰብ ተርጓሚ ከምዘድልየኩም ክሕብር (ንተቐባሊ/ት ኣጋይሽ) ኣዘኻኽርዎ። 

ጥዕናዊ ማእከል ብዝግባእ ንኽሕግዘኩም ሓግዝዎ 
· ጥዕናዊ ማእከላት ሰብ ክበዝሐን ይኽእል፣ ከም ውጽኢቱ ድማ እቶም ኣብኡ ዝሰርሑ ሰራሕተኛታት ንኹሉ ተሓካሚ ዕድል ክህቡ እዮም ዝጋደሉ። ንስኻትኩም ናብአን ኣብ እትመጹሉ እዋን እምበኣር ትሕትናን ኣሳሓኮን ከተርእዩ ክትሕተቱ ኢኹም። ኣብ ማእከል ዝካየዱ መጥባሕትታት ብዘይዕንቅፋት ኪፍጸሙ’ሞ ሰባት ኣብ እዋኖም ናብ ሓኪም ኪቐርቡ ምእንቲ፡ ብወገንኩም ክትገብርዎ ዝግባእ ገለ-ገለ ነገራት እውን ኣለዉ። 

· ቈጸራ ሓኪም ምስዝህልወኩም፡ ብኽብረትኩም እዋንኩም ሓሊኹም ቅረቡ። ኣብ እዋን ቈጸራ ክትቀርቡ ምስእትሽገሩ፡ ብኽብረትኩም ንማእከል ኣቐዲምኩም ብዛዕባ’ዚ ኣፍልጥዎ። እዚ ምግባርኩም፡ ነታ እዋን ቈጸራኹም ካልእ ዝጥዕሞ ሰብ ንኽጥቀመላ ክሕግዝ እዩ። 

· ኣብ ቈጸራ ሓኪም እንተጠሊምኩም፡ ማእከል ካብ መዝገብ ኪስርዘኩም ይኽእል እዩ። እዚ፡ ድሕር’ዚ ኣብ’ቲ ማእከል ተሓከምቲ ኴንኩም ክትቀርቡ ኣይትኽእሉን ኢኹም ማለት ክኸውን ይኽእል እዩ። 

· ልዕሊ ሓደ ካብ ኣባላት ስድራ-ቤትኩም ናብ ዶክተር ወይ ካልእ በዓል-ሞያ ክንክን ጥዕና ክቐርቡ ምስዝደልዩ፡ ነፍሲወከፎም ኪምዝገብ ይግባእ። 

· ንሓኪም ብዛዕባ እተሓላለኸ ጥዕናዊ ጉዳይ ከተዛራርብዎ ምስእትደልዩ፡ ብኽብረትኩም ንተቐባሊ/ት ኣጋይሽ ብዛዕባ’ዚ ኣፍልጥዎ/ዋ እሞ ንንውሕ ዝበለ ዝርርብ ዕድል ዝህብ ቈጸራ ክተሓዘልኩም። 

· ኣድራሻ ወይ ቍጽሪ ተሌፎን (እንተላይ ናይ ተንቀሳቓሲ ተሌፎን) ምስእትቕይሩ፡ ብኽብረትኩም ብዛዕባ’ዚ ንማእከል ኣፍልጥዎ። 

ከመይ ዝኣመሰሉ ካልኦት ሓገዛት ኣለዉ 
· ሰዓል ምስእትሕዘኩም ወይ ደቅኹም ፍዅስ ዝበለ ሕማም ምስዝሓሙ፡ በዓል-ሞያ ፋርማሲ ክሕግዘኩም ይኽእል እዩ። 

· ናይ ዓይኒ ጸገም እንተሃልዩኩም ናብ ሓኪም ዓይኒ ክትቀርቡ ኬድልየኩም እዩ። 

· ናይ ስኒ ጸገም እንተሃልዩኩም ናብ ሓኪም ስኒ ክትቀርቡ ኬድልየኩም እዩ። 

· ናይ እግሪ ጸገም ምስዝህልወኩም፡ እዚ ዝስዕብ ኣድራሻ ተጠቒምኩምን ኣብ’ዚ ቀጺሉ ተጠቒሱ ዘሎ እዋንን ባዕልኹም ናብ ቦታ ሕክምና እግሪ ክትቀርቡ ትኽእሉ፦ ተሌ. 0141 347 8909፣ ሰኑይ ክሳብ ዓርቢ 8ቅ.ቀ.-8ድ.ቀ.፣ ቀዳም 9ቅ.ቀ.-1ድ.ቀ. ወይ ብመገዲ ኢመይል፦ AHP.Appointments@ggc.scot.nhs.uk
· ናብ ማእከል ፊዝዮተራፒ እውን ነዚ ዝስዕብ ገጽ መርበብ ሓበሬታ ብምኽፋት ክትምዝገቡ ትኽእሉ ኢኹም፦ http://www.nhsggc.org.uk/your-health/health-services/msk-physiotherapy/
· ናብ ስፐሻሊስት ዶክተር ክትቀርቡ ዘድልየኩም እንተዀይኑ ናትኩም ጂ.ፒ. ባዕሉ ብሪፈራል መልክዕ ክልእከኩም እዩ። 

· ናይ መጥባሕቲ ሕክምና ድሕሪ ምዝዛምኩም ምስዝጽልኣኩም፡ ከም’ቲ ልሙድ ናብ ናይ መጥባሕቲ ቍጽሪ ተሌፎን ደውሉ’ሞ ካልእ ቍጽሪ ተሌፎን ኪወሃበኩም ወይ ካብ ናይ ስራሕ ሰዓታት ወጻኢ መልእኽቲ ናብ ዝቕበል መስመር ክትሰግሩ ኢኹም። 

· ብመገዲ ኤን.ኤች.ኤስ-24 ናይ 24 ሰዓታት ሸፈነ ኣገልግሎት ህጹጽ ሕክምናዊ ረድኤት ይግበር እዩ። ብመገዲ ቍ. ተሌፎን 111 ክትረኽብዎም ትኽእሉ ኢኹም። ነቝጣ መርበብ ሓበሬታኦም www.nhs24.com እዩ።

· ንፈኰስቲ ማህሰይታት ዝምልከቱ ኣሃዱታት እውን ኣለዉ። ኣብኡ ዝርከቡ ሰራሕተኛታት ፈኰስቲ ማህሰይትታት ይሕክሙ፡ ክብድ ዝበሉ ኰይኖም ምስዝረኽብዎም ድማ ተሓካሚ ናብ ዝምልከቶ ትካል ጥዕና ዝለኣኸሉ መገዲ የጣጥሑ። 

· ሆስፒታል ኒው ስቶብሂል [New Stobhill Hospital]፣ 133 Balornock Road, Glasgow, G21 3UW. MIU - ዝኽፈተሉ፦ ካብ 9ቅ.ቀ. – 9ድ.ቀ. ሰኑይ ክሳብ ሰንበት፣ ተሌ. - 0141 355 1536 
· ሆስፒታል ኒው ቪክቶሪያ [New Victoria Hospital]፣ Grange Road, Glasgow G42 9LE. MIU - ዝኽፈተሉ፦ ካብ 9ቅ.ቀ. – 9ድ.ቀ. ሰኑይ ክሳብ ሰንበት፣ ተሌ. - 0141 347 8474 
· ቫለ ኦፍ ለቨን [Vale of Leven]፣ Main Street, Alexandria, G83 OUA. MIU - ዝኽፈተሉ፦ ካብ 8ቅ.ቀ. – 9ድ.ቀ. ሰኑይ ክሳብ ሰንበት፣ ተሌ. - 01389 817345 
· ነቝጣ ሆስፒታል ዌስት ግላስጎው - ዮርክሂል [West Glasgow, Yorkhill Hospital]፣ ኤም.ኣይ.ዩ. ዝኽፈተሉ - ዝኽፈተሉ፦ ካብ 9ቅ.ቀ. – 9ድ.ቀ. ሰኑይ ክሳብ ሰንበት፣ ተሌ. - 0141 201 0290 
ከም ናይ ምጭብባጥ ጭዋዳ መላግቦ፡ ቃጸሎን ፈኰስቲ መንቃዕትታት ዓጽምን ዝኣመሰሉ ዝተፈላለዩ ማሰይትታት ክሕክሙ ይኽእሉ። 

· ኣብ ‘ግረይተር ግላስጎው’፡ ፈኲስ ማህሰይቲ ዘለዎም ትሕቲ ሓደ ዓመት ዝዕድሚኦም ህጻናት ናብ ‘ሮያል ሆስፒታል ፎር ቺልድረን’ (ኣብ ጥቓ ሆስፒታል ዩኒቨርሲቲ ኲን ኤሊዛቤት ዝርከብ) ኪለኣኹ ይግባእ። ፈኲስ ማህሰይቲ ዘለዎም ዕድሚኦም ካብ ሓደ ክሳብ ሓሙሽተ ዓመት ዝኣኸለ ህጻናት ድማ ናብ ‘ሮያል ሆስፒታል ፎር ቺልድረን’ (ኣብ ጥቓ ሆስፒታል ዩኒቨርሲቲ ኲን ኤሊዛቤት ወይ ጥቓ ግላስጎው ሮያል ኢንፊርሜሪ ኤ. ኤንድ ኢ. ዝርከብ) ኪለኣኹ ይግባእ። 

· ኣብ ‘ክላይድ ኤርያ፡ ፈኲስ ማህሰይቲ ዘለዎም ትሕቲ ሓደ ዓመት ዝዕድሚኦም ህጻናት ናብ ሆስፒታል ሮያል ኣሌክሳንድራ, ኣድራሻ፦Corsebar Road, Paisley, PA2 9PN ኪለኣኹ ይግባእ። ፈኲስ ማህሰይቲ ዘለዎም ዕድሚኦም ካብ ሓደ ክሳብ ሓሙሽተ ዓመት ዝኣኸለ ህጻናት ድማ ወይ ኣብ ፓይስሊ ናብ ዝርከብ ሆስፒታል ሮያል ኣሌክሳንድራ፡ ሆስፒታል ሮያል ኢንቨርክላይድ - ጐደና ላርክፊልድ፡ ግሪኖክ፡ PA16 OXN ወይ ናብ ኣሃዱ ፈኲስ ማህሰይቲ ቫለ ኦፍ ለቨን ኪውሰዱ ይግባእ። 

· ን 24 ሰዓታት ኣገልግሎት ዝህቡ ክፍልታት ሓደጋን ህጹጽ ረድኤትን ዝርከባሉ፦ 
· ግላስጎው ሮያል ኢንፊርሜሪ [Glasgow Royal Infirmary]፣ ኣድራሻ፦ 84 Castle Street, Glasgow, G4 OSF - ተሌ. 0141 211 5608 

· ሆስፒታል ሮያል ኢንቨርክላይድ [Inverclyde Royal Hospital]፣ ኣድራሻ፦ Larkfield Road, Greenock, PA16 OXN - ተሌ. 01475 504351 

· ሆስፒታል ዩኒቨርሲቲ ኲን ኤሊዛቤት [Queen Elizabeth University Hospital]፣ ኣድራሻ፦ 1345 Govan Road, Glasgow G51 4TF - ተሌ. 0141 452 2811

· ሆስፒታል ሮያል ኣሌክሳንድራ [Royal Alexandra Hospital]፣ ኣድራሻ፦ Corsebar Road, Paisley, PA2 9PN - ተሌ. 0141 314 6195

